
सीवान में आइओबी की नयी शाखा का उद्घाटन
पटना. इंडियन ओवरसीज बैंक ने गुरुवार को महराजगंज के राजेंद्र चौक पर 
अपनी नयी शाखा का शुभारंभ किया. इसका उद्घाटन बैंक के महाप्रबंधक 
विनोद कुमार रजक ने किया. उन्होंने कहा कि बैंक शहरी क्षेत्रों के साथ-साथ 
ग्रामीण और अर्ध शहरी क्षेत्रों का विस्तार कर रहा है. उन्होंने बताया कि यह 
राज्य में बैंक की 78वीं शाखा है. इस अवसर पर शाखा प्रबंधक नीरज 
कुमार, कुमार विशाल, मनोज कुमार, कुमारी पूजा भारती, मनीष कुमार, 
आदित्य नारायण वर्मा समेत बड़ी संख्या में बैंक के कर्मचारी व अधिकारी 
उपस्थित थे.

सहकारी बैंकों को सशक्त बनान ेके लिए बठैक
पटना. सहकारिता विभाग के मंत्री रामपाल यादव की अध्यक्षता में बिहार 
राज्य सहकारी बैंक लिमिटेड व राज्य के सभी जिला केंद्रीय सहकारी बैंकों पर 
प्रस्तुतीकरण, समीक्षात्मक बैठक आयोजित की गयी. बैठक में सहकारी बैंकों 
के वित्तीय प्रदर्शन, बैंकिंग गतिविधियों, ऋण वितरण, ऋण वसूली व बैंक 
की विभिन्न योजनाओं की प्रगति की विस्तार से समीक्षा की गयी. बैठक में 
सचिव, सहकारिता विभाग के धर्मेन्द्र सिंह अपर सचिव, अभय कुमार सिंह, 
प्रबंध निदेषक, बिहार राज्य सहकारी बैंक के मनोज कुमार सिंह, निदेशक 
बिहार राज्य सहकारी बैंकसहित विभाग एवं बैंक के अन्य पदाधिकारीगण भी 
उपस्थित रहें. समीक्षा बैठक में अध्यक्ष बिहार राज्य सहकारी बैंक रमेश चंद्र 
चौबे की उपस्थिति भी रही. इस दौरान मंत्री द्वारा बैंक की नारी समृद्धि योजना 
एवं नारी शक्ति स्वरोगजार योजना का शुभारंभ किया गया.

डीआरएम विनोद न े71 रलेकर्मियों को किया पुरस क्ृत
पटना. दानापुर मंडल के पूर्व मध्य रेल सीनियर सेकेंडरी स्कूल, खगौल के 
सृजन प्रेक्षागृह में 70वां रेल सप्ताह समारोह का आयोजन किया गया. इसका 
उद्घाटन मंडल रेल प्रबंधक विनोद कुमार एवं निशी देव, अध्यक्ष दानापुर 
महिला कल्याण संगठन, उच्च अधिकारियों एवं महिला कल्याण संगठन 
की सदस्यों के द्वारा संयुक्त रूप से दीप प्रज्ज्वलित कर किया गया. इस दौरान 
रेल सप्ताह पुस्तिका का विमोचन किया गया. इस अवसर पर सांस्कृतिक 
कार्यक्रमों की प्रस्तुति भी दी गयी. मोबाइल की लत से होने वाले नुकसान पर 
एक व्यंग्यात्मक नाटक की प्रस्तुति दी गयी, जो दर्शकों को खूब पसंद आयी. 

पटना में लाचं हआु वीवो एक्स 300 अल्ट्रा
पटना. स्मार्टफोन कंपनी वीवो ने शुक्रवार को पटना के छज्जूबाग स्थित एक 
होटल सभागार में अपने फ्लैगशिप स्मार्टफोन वीवो एक्स 300 अल्ट्रा और 
एक्स 300एफइ लांच किया. यह स्मार्टफोन आदित्य विजन के सभी स्टोर पर 
उपलब्ध है. आदित्य विजन के निदेशक निशांत प्रभाकर ने बताया कि लांच 
किये गये दोनों फोन आधुनिक तकनीक और स्टाइल का बेहतरीन मिश्रण है. 
इसमें शानदार विजुअल अनुभव के लिए बड़ा और अल्ट्रा वाइब्रेंट डिस्प्ले दिया 
गया है. मौके पर वीवो के क्षेत्रीय प्रबंधक मृणाल कांति दास, वीवो इंडिया एचओ 
अनिल शर्मा और हरमित सिंह, भोजपुरी अदाकारा आस्था सिंह मौजूद रहीं. 

पीएनजी ज्वेलर्स न ेशरुू किया स्वर्ण खजाना अभियान
पटना . अब निष्क्रिय पड़े सोने को आर्थिक प्रवाह में लाने व सोने के आयात 
पर निर्भरता कम करने के उद्देश्य से पीएनजी ज्वेलर्स ने स्वर्ण खजाना 

अभियान की शुरुआत की है. 
कंपनी ने इसे प्रधानमंत्री नरेन्द्र 
मोदी के आत्मनिर्भर भारत के 
विजन से प्रेरित पहल बताया 
है. कंपनी के अनुसार भारतीय 
घरों में करीब 25 हजार टन 
से अधिक सोना निष्क्रिय 
रूप से रखा हुआ है. स्वर्ण 
खजाना अभियान के माध्यम 
से इस सोने को फिर से आर्थिक 
गतिविधियों से जोड़ने का प्रयास 
किया जायेगा. इसके तहत 
ग्राहक अपने पुराने सोने के 
आभूषणों का विनिमय कर नये 

डिजाइनों के गहने खरीद सकेंगे. अभियान के लिए पीएनजी ज्वेलर्स अपने 
स्टोर्स में विशेष गोल्ड रीसाइक्लिंग काउंटर स्थापित करेगा .यहां ग्राहकों के 
पुराने आभूषणों की जांच पारदर्शी तरीके से मौके पर ही की जायेगी और 
उनके मूल्य के आधार पर नये आभूषणों की खरीद में सहायता दी जायेगी. 

 सिटी    बाइट्स

शहरवासी बोल-े पटे्रोल, डीजल के दाम बढ़ने स ेदधू, सब्जी व राशन होंग ेमहगंे
पेट्रोल और डीजल की कीमत बढ़ते ही इसका असर  
आपकी रोजमर्रा की जिंदगी पर पड़ सकता है. पेट्रोलियम 
पदार्थों की कीमत बढ़ने से दूध, राशन, सब्जी व ट्रांसपोर्टिंग 

महंगी होने की संभावना है. शहरवासियों ने कहा- डीजल महंगा होने से माल ढुलाई की लागत में वृद्धि होगी. 
ऑटो व बस का किराया महंगा हो सकता है. कैब या बाइक राइड के लिए भी आपको ज्यादा पैसे चुकाने पड़ 
सकते हैं. घर में आने वाला राशन का सामान और फ्लाइट्स की टिकट भी महंगी हो सकती है. 

कार्रवाई. अब तक 60 लाख रुपये के गबन की हुई है पुष्टि
बीमा क्लेम घोटाले में कई पुलिसकर्मी भी 
शामिल, इओयू की एसआइटी करेगी जांच

संवाददाता, पटना

बिहार में थर्ड पार्टी इंश्योरेंस क्लेम के 
नाम पर करोड़ों रुपये के फर्जीवाड़े का 
मामला सामने आया है. इस संगठित 
सिंडिकेट की गंभीरता को देखते हुए 
इओयू ने एसआइटी का गठन किया 
है.इस घोटाले से जुड़ी दो अलग-
अलग प्राथमिकी पटना के गांधी मैदान 
और कोतवाली थाने में दर्ज की गयी है, 
जिसमें नामी बीमा कंपनियों से करीब 
60 लाख रुपये के गबन की पुष्टि हो 
चुकी है. इस मामले में गांधी मैदान 
पुलिस ने मधुबनी के एक अधिवक्ता 
आशुतोष कुमार को गिरफ्तार किया 
है, जिसे अब कोतवाली थाना पुलिस 
रिमांड पर लेकर पूछताछ करने की 
तैयारी कर रही है. हालांकि इओयू इन 
मुकदमों को सीधे अपने हाथ में नहीं 
लेगी, लेकिन उसकी एसआइटी पटना 
पुलिस के साथ समन्वय स्थापित कर 
गिरफ्तार आरोपित से पूछताछ और 
तकनीकी अनुसंधान में पूरा सहयोग 
करेगी.

नीट छात्रा की मौत पर सीबीआइ ने सौंपी रिपोर्ट
पटना. चित्रगुप्त नगर थाने के 
मुन्नाचक स्थित एक हॉस्टल में 
रह कर नीट परीक्षा की तैयारी कर 
रही छात्रा की मौत के मामले में 
पाॅस्को एक्ट के विशेष न्यायाधीश 
राजीव रंजन रमण की अदालत में 
सीबीआइ ने शुक्रवार को अनुसंधान 
प्रगति रिपोर्ट सौंपी. अदालत को दिये 
गये प्रगति प्रतिवेदन में सीबीआइ ने 
कहा है कि सभी चिकित्सा उपचार 
संबंधी रिकाॅर्ड और अन्य सामग्री 

के कुछ प्रश्नों पर स्वतंत्र राय लेने 
के लिए नयी दिल्ली स्थित मल्टी 
इंस्टीट्यूशनल मेडिकल बोर्ड को 
भेजा गया है. साथ ही विभिन्न 
अधिकारियों से लंबित रिपोर्ट, 
पीड़िता की मृत्यु के कारण के संबंध 

में और सीएफएसएल नयी दिल्ली 
से कुछ संदिग्ध लिखावटों पर राय 
के संबंध में कार्रवाई की जा रही है. 
सीबीआइ ने अदालत को बताया है 
कि पुलिस द्वारा जब्त नौ मोबाइल 
फोन को जांच के लिए भेजा है. इसमें 
दो मोबाइल फोन हॉस्टल के मालिक 
मनीष रंजन के हैं. हाॅस्टल में लगे 
सीसीटीवी फुटेज का विश्लेषण 
जारी है. इस मामले में अब सुनवाई 
एक जून को होगी.

संवाददाता, पटना

पटे्रोल की कीमत में वृद्धि के साथ 
ही कई ऑटो चालकों ने दो रुपये 
अधिक किराया वसूलना शुरू कर 
दिया है. कई जगहों पर अधिक 
किराया लेने का यात्रियों ने यह कह 
कर विरोध किया कि महज तीन 
रुपये की वृद्धि के एवज में कितना 
किराया बढ़ेगा. ऑटो यूनियन ने भी 
किराया वृद्धि समर्थन नहीं किया है. 
यूनियन का कहना है कि पेट्रोल-
डीजल के दाम में मामूली वृद्धि 
हुई है. प्रगतिशील ऑटो चालक 

यूनियन पटना जिला के महासचिव 
नवीन मिश्रा ने कहा कि उनका 
संगठन दो-तीन दिनों में इस मुद्दे 
पर आपस में बात कर निर्णय लेगा. 
किराया वृद्धि पर कोई भी फैसला 
डीटीओ, आरटीओ और जिला 
प्रशासन के अधिकारियों के साथ 
बातचीत के बाद ही लिया जायेगा. 
वहीं, ऑटो मेन्स यूनियन बिहार के 
महासचिव अजय कुमार पटेल ने 
कहा है कि खाडी देश में चल रहे 
युद्ध की परिस्थितियों के मद्देनजर 
ऑटो का भाड़ा बढ़ाने की उनके 
संगठन की कोई योजना नहीं है.

दवा, कैब, ऑटो, बस की सवारी से 
भी जबे पर पड़ेगा असर

पेट्रोल व डीजल 
समेत कच्चे तेल की 
बढ़ती कीमतें और 

सप्लाइ चैन बाधित होने से व्यापारिक 
गतिविधियों पर असर पड़ना शुरू 
हो गया है. दवाइयां व केमिकल 
परिवहन से आते हैं. आशंका है कि 
दवाओं के दाम बढ़ सकते हैं, क्योंकि 
कंपनियां बढ़ी हुई लागत का बोझ 
ग्राहकों पर डालती हैं. 

शुभ सर्राफ, दवा व्यापारी

दूध के प्लांट ग्रामीण 
इलाकों में हैं. बिना 
परिवहन से दूध की 

सप्लाइ पटना में संभव नहीं है. यही 
वजह है कि कुछ दिन पहले अमूल्य 
ने दो रुपये प्रतिलीटर दूध में इजाफा 
कर दिया है. हालांकि सुधा समेत 
अन्य कंपनियों ने इजाफा नहीं किया 
है. तेल की कीमतों में इजाफा होने 
से दूध के दाम बढ़ने की आशंका है. 

राजेश कुमार, दूध व्यापारी

मीठापुर व  
अंटाघाट सब्जी  
मंडी में वाहनों से 

सब्जियां आती हैं. खासकर  
टमाटर, प्याज, पत्ते वाली सब्जियां 
और फलों आदि सभी वाहनों से आते 
हैं. ऐसे में डीजल व पेट्रोल महंगे होने 
के चलते हरी सब्जियों की कीमत में 
इजाफा हो सकता है. हालांकि अभी 
खास असर नहीं पड़ा ह.ै 

संतोष कुमार, सब्जी व्यापारी

पेट्रोल के दाम बढ़ते ही ऑटो चालकों ने बढ़ा दिया किराया

पेट्रोल पंप पर लोगाें की कतार.

डीजल, पटे्रोल और 
सीएनजी की कीमतों 
में बढ़ोतरी का ट्रांसपोर्ट 
फेडरशेन न ेकिया विरोध
पटना. डीजल, पेट्रोल और 
सीएनजी की कीमत में बढ़ोतरी का 
ट्रांसपोर्ट फेडरेशन ने विरोध किया 
है. ऑल इंडिया रोड ट्रांसपोर्ट वर्कर्स 
फेडरेशन बिहार के महासचिव 
राजकुमार झा ने कहा कि पहले से 
ही महंगाई चरम पर है. आगेे उन्होंने 
कहा कि केंद्र सरकार और राज्य 
सरकार एक लीटर डीजल व पेट्रोल 
पर 50% से ज्यादा टैक्स लेती 
है. अगर अंतरराष्ट्रीय बाजार की 
कीमत बढ़ी है, तो सरकार अपना 
टैक्स कम करके बढ़ी हुई कीमत 
वापस लेकर आम आदमी को राहत 
दे. अगर सरकार ने बढ़ी हुई कीमत 
वापस नहीं ली, तो फेडरेशन पूरे 
बिहार में चरणबद्ध आंदोलन करेगा.

कागजों पर जिंदा लोगों को मार रचा फर्जीवाड़े का खेल

इस हाइप्रोफाइल रैकेट के काम करने 
का तरीका बेहद चौंकाने वाला है. 
बीमा राशि हड़पने के लिए जालसाजों 
ने बकायदा फर्जी हत्या व सड़क 
हादसों की झूठी कहानियां बुनीं. 
गांधी मैदान थाने में इंश्योरेंस कंपनी 
द्वारा दर्ज करायी गयी प्राथमिकी में 
कंपनी के ही पैनल अधिवक्ता आशुतोष 
कुमार को मुख्य आरोपित बनाया 
गया है, जिस पर 10 लाख रुपये के 
गबन का आरोप है. वहीं, कोतवाली 

थाने में भी एक इंश्योरेंस कंपनी ने 
अधिवक्ता के खिलाफ 50 लाख रुपये 
की ठगी का मुकदमा दर्ज कराया है. 
अधिवक्ता ने सड़क हादसों में मौत के 
झूठे मामले तैयार किये. पुलिस की 
फर्जी एफआइआर और नकली केस 
डायरी तैयार की गयी. जीवित लोगों 
को कागजों पर मृत दिखाकर उनकी 
फर्जी पोस्टमार्टम रिपोर्ट तक तैयार 
करा ली गयी. मधुबनी स्थित परमानेंट 
लोक अदालत (पीएलए कोर्ट) का 
एक नकली आदेश पत्र तैयार किया 
गया, जिसमें पुलिस अधिकारियों 
से लेकर माननीय न्यायाधीश तक 
के फर्जी हस्ताक्षर और मुहर का 
इस्तेमाल किया गया था.  
इसी फर्जी अदालती आदेश के जरिये 
दोनों कंपनियों पर दबाव बनाकर 
सुलह के नाम पर राशि का गबन कर 
लिया गया.

कागज में बदला वाहन 
व चालक का नाम  : 
सिर्फ वकील ही नहीं, बल्कि 
पुलिसकर्मियों और कथित पीड़ितों 
की मिलीभगत शामिल है. एक 
इंश्योरेंस कंपनी ने इओयू से कई 
मामलों की शिकायत की है, जहां 
जालसाजी का अलग तरीका 
अपनाया गया. इन मामलों में 
सड़क दुर्घटनाएं तो हुईं, लेकिन 
कानूनी पेचीदगियों से बचने और 
बीमा राशि का अनुचित लाभ 
उठाने के लिए वकील, पुलिस 
और पीड़ितों ने आपस में साठगांठ 
कर ली. इसके बाद दुर्घटना को 
अंजाम देने वाले वास्तविक वाहन 
और उसके चालक को कागजों 
पर बदल दिया गया ताकि क्लेम 
की राशि बिना किसी कानूनी 
अड़चन के पास कराई जा सके.

असरुक्षित होर्डिंग्स हटान ेको लिखा 
पत्र : पटना नगर निगम के वार्ड 
संख्या 28 के पार्षद विनय कुमार 
पप्पू ने राजधानी में लगी असुरक्षित 
होर्डिंग से दुर्घटना होने की चिता 
जतायी है. उन्होंने नगर विकास एवं 
आवास विभाग के प्रधान सचिव को 
पत्र लिखकर शहर में लगे खतरनाक 
होर्डिंग्स को तुरंत हटाने की मांग की है. 




